
Больш якасНы ўзровеНь падмаНу

ПОГЛЯд РэдАКТАРА

Няшчасная краіна,
Калі ў ёй
Усё ў адным-адзіным 
          экзэмпляры:
Адзін палітык 
І адзін герой,
Адзін філосаф
І адзін вікарый.

Як можна ўсё адужаць аднаму,
Не маючы надзеі на падмогу,
Калі пасьпець даводзіцца яму 
І награшыць,
І памаліцца Богу,

І ўцерці слёзы горкія ў людзей,
І ў хатах вокны расхінуць да  
   сонца?..
Адзін-адным ён –
Чулы дабрадзей,
І чарадзей,
І мудры абаронца...

А ў свеце столькі брыдкага   
   ўсяго!
Па завуголлі сыкаюць 
             пачвары...

Дык пашкадуйце ж, беднага,  
         яго –
Знайдзіце хоць каго яму да   
   пары!...

Генадзь Бураўкін.

Прайшло два месяцы 
пасля таго, як у дзень 
прэзідэнцкіх выбараў 

19-га снежня ў Менску адбыло-
ся збіццё дэманстрантаў. За ім 
паследавалі шматлікія арыш-
ты кандыдатаў у прэзідэнты і 
кіраўнікоў іхніх штабоў, а таксама 
ўдзельнікаў акцый. Цягам двух 
месяцаў праводзіліся ператру-
сы і вобшукі на кватэрах падаз-
раваных, у офісах арганізацый 
і рэдакцыях недзержаўных 
газет. Удзельнікі законных 
прэзідэнцкіх выбараў былі 
абвінавачаны ні менш ні больш 
у дзяржаўным перавароце. Пра 
тое, што збіццё кандыдатаў у 
прэзідэнты пачалося задоўга да 

сканчэння падвядзення вынікаў 
“выбараў”, – маўчок. 

На сённяшні дзень за кратамі 
застаюцца асобы, самыя 
небяспечныя для ўлады: 
Мікалай Статкевіч, Андрэй 
Саннікаў, Павал Севярынец, 
Алесь Міхалевіч, Анатоль 
Лябедзька і яшчэ дзесяткі тры 
грамадзянскіх актывістаў. Пад 
хатнім арыштам знаходзяцца 
Уладзімір Някляеў і Ірына Халіп 
(жонка Саннікава). Дзяржаўныя 
медыі масавым тыражом 
распаўсюдзілі дэзінфармацыю 
пра “пераварот” у кішэнных 
газетах і на праўладным 
тэлебачанні. Многія абывацелі 
ў фальшыўку паверылі, але тыя, 

хто галасаваў інакш, усё часьцей 
спыняюць мяне і просяць 
“Крывінку”.

Эўразвяз увёў санкцыі 
супраць А.Лукашэнкі і яго 
найбліжэйшага атачэння. Агулам 
157-мі беларускім чыноўнікам, 
сярод якіх дарослыя сыны 
Лукашэнкі, старшыні выбарчых 
камісій, суддзі і іншыя чыноўнікі 
забаронена наведваць Эўропу. 

Злучаныя Штаты Амерыкі 
ўвялі эканамічныя санкцыі 
супраць двух беларускіх 
прадпрыемстваў. Яны ж 
запрапанавалі Эўразвязу 
ў давесак да палітычных 
таксама ўвесці эканамічныя 
санкцыі. Эўразвяз пакуль 

што адмаўляецца зрабіць 
тое, бо эканамічныя санкцыі 
нявыгадныя і яму самому.

Падзеі ў афрыканскіх 
краінах, асабліва ў Егіпце, 
наглядна паказалі, як бальшыня 
дыктатараў заканчвае сваё 
кіраванне. Чамусьці ва ўсім 
свеце працягласць кіравання 
краінай абмежавана двума 
тэрмінамі. Той, хто ідзе на 
парушэнне дэмакратыі, 
скочваецца да дыктатуры з усімі 
ейнымі праблемамі.

Беларусь пакуль што за 
цывілізаваным светам не 
вядуць.

А хто ў тым вінаваты?
Г.Станкевіч.

10-га лютага ў аблас-
ным выканаўчым 
камітэце ад-

былася калегія ўпраўлення 
ідэалагічнай работы з уд-
зелам міністра інфармацыі 
Праляскоўскага. Ён пахваліўся, 
што “на постсавецкай пра-
сторы Беларусь з’яўляецца 
адзінай дзяржавай, дзе ты-
ражы цэнтральных газет не 
зваліліся, а рэйтынг раённых 
газет супастаўны з рэйтынгам 
самай масавай газеты краіны 
“Савецкай Беларусіі”. 

Спадар міністр, пэўна, не ва-
лодае сітуацыяй, якім чынам, 
адкуль узнікаюць тыя тыражы. 
Ён, пэўна-ткі, не ведае, што дзе-
ля ратавання раённых газет 
заадно з “СБ” ледзь не штоме-
сяц кожная раённая ўстанова 
атрымоўвае паперу. У ёй пад 
пагрозай смерці кіраўнік прад-
прыемства ці арганізацыі аба-
вязуецца выпісаць для кожна-

га члена калектыву ўказаныя 
газеты. Паралізаваныя страх-
ам шарагоўцы імчацца да Бел-
саюздруку, дзе здараюцца і 
кур’ёзныя выпадкі. Калі ў адзін 
дзень да смерці напужаныя 
мужык і жонка, якія працуюць у 
розных установах, выпісваюць 
адразу па два асобнікі “самых 
масавых выданняў”.

Цытую выступоўцу далей: 
“Сучасныя ідэолагі – новая 
генерацыя людзей: разумных, 
з талентам і – самае галоўнае 
– адданых сваёй Радзіме і на-
роду”.

Хацелася б запытацца ў гэ-
тых “адданых народу” людзей: 
чаму ж Вы, спадарства, скрозь 
пішаце на чужой мове, на мове 
суседняй краіны, якая толькі 
выпадкова сталася вашай? 
Калі б тут, у Беларусі, апошнімі 
гаспадарылі не рускія, а палякі, 
Вы б сёння пісалі па-польску. 

Дык не крывіце душой, 

ніякому беларускаму народу 
Вы не служаце, а служаце адна-
му чалавеку. Па-мойму, ён про-
ста не валодае ў поўнай меры 
роднай мовай, а таму сароме-
ецца паказаць сваё невуцтва. 
(Ды й не была ніколі белару-
ская мова мовай чыноўнікаў.) 
Вы ж, разумныя і таленавітыя, 
проста баіцеся гаварыць 
праўду, а адпрацоўваеце свае 
срэбраннікі. 

Яшчэ адна цытата: “Пацвяр-
джэнне зладжанай работы 
ідэолагаў – вынікі мінулых 
прэзідэнцкіх выбараў”.

Вось Вы, спадар 
Праляскоўскі, і раскрылі 
таямніцу вашай арганізацыі. 
Яна і задумвалася не для 
інфармацыі, а для таго, каб 
“растлумачваць” людзям, што 
ў Беларусі ёсць толькі адзін 
дастойны кіраўнік. І вынікі 
мінулых выбараў не заслу-
га беларускага народа, які 

падтрымаў дыктатара, а Ваша 
непасрэдная. 

“Перад ідэалагічным акты-
вам Прыдзвіння пастаўлены 
задачы, выкананне якіх 
павінна вывесці на больш 
якасны ўзровень жыцця на-
шых грамадзян”, - на такой 
высокай ноце заканчваюць 
ідэолагі свае рэпартажы з 
калегіі. Ім і няўцям, што якас-
ны тавар не можа быць больш 
якасным і менш якасным. Сам 
прыметнік “якасны” не мае 
ступеней параўнання. Няхай 
пра тое не ведае гісторык і 
эканаміст Лукашэнка, а не 
ведаць літаратарам – сорам. 
Недахопы ў ведах у вашай 
адукацыі, дарагія ідэолагі, ная-
ву. І каб іх ліквідаваць не трэба 
выдумляць ровар. Трэба ства-
рыць роўныя ўмовы для вы-
дання і падпіскі на ўсе газеты. 

Г.Станкевіч.

У сувязі з праблемай размяш-
чэння газеты “Крывінка” на партале 
http://haradok.belarda.org/  наша 
газета стала будзе размяшчацца 
на партале http://kamunikat.org/ 
, дзе зацікаўленыя грамадзяне мо-
гуць яе спампаваць са старонкі: 
http://kamunikat.org/kryvinka.
html , што у каталагу “Пэрыёдыка” 
для далейшага выкарыстання. 

БЕЛАРУсЬ ПАсЬЛЯ ВЫБАРАў

У аўторак  8-га лютага спецыяльная 
брыгада ліквідавала шматтонную 
наледзь, што ўтварылася каля 

вадакачкі ў вёсцы Пяцігарск. Вадакачка 
тая між іншым  дае ваду і ў Пяцігарскую 
школу і знаходзіцца якраз пад вокнамі 
гэтай навучальнай установы. Так што 
хоцькі-няхоцькі, а ты змушаны сачыць за 
яе працай. 

Вадакачка нястомна пампавала ваду, 
пачынаючы з верасня. Я нават неяк 
прапаноўваў правесці каля яе ўрок 
беражлівасці, каб паказаць вучням усю 
гніласць існуючай эканамічнай сістэмы. 

Зразумела: калі не можаш даць рады ад-
ной маленькай вадакачцы, які ж ты на 
справе гаспадар? 

Дык вось, гаспадара ў “АграВітВіне” з таго 
часу замянілі. Мне падавалася, што шыла 
на мыла сёння не мяняюць. Думалася, 
паставяць сапраўднага “хозяйственніка”, 
які не толькі з вадакачкай справіцца. Не 
адбылося. Праўда, з часу замены сто дзён 
яшчэ не прайшло, як бы крытыкаваць 
рана. Але сто дзён без крытыкі даецца 
палітыку, каб ён распачаў нейкія рэфор-
мы. Справіцца з маленькай вадакачкай 
можна і за пару дзён. 

Тую наледзь ліквідавалі, бо яна пагража-
ла вадакачку звярнуць. Сваёй шматтон-
най масай. Але вадакачка і далей працяг-
вае працаваць упустую. Вада штодзень 
штохвілінна пампуецца на зямлю. Пра 
тое, дзякуючы “Крывінцы”, ведаюць і рай-
выканкам, і КДБ, і ўсе, хто толькі хоча 
ведаць. Але, пакуль у Беларусі кіруюць 
адміністратыўнымі метадамі, падобныя 
вадакачкі будуць паказваць бяздар-
насць нашых кіроўцаў, а разам з імі і ўсёй 
абслугоўваючай нас вертыкалі.

Г.Станкевіч. 

ВАдАКАчКА ЯК ІНдЫКАТАР ПЕРАМЕНАў 

Адзін

Культурная падзея

Вырашым праБлему

Чаму я туды паехала? Ніхто 
асабіста мяне туды не клікаў. Але не 
паехаць я не магла, бо не хачу жыць 
у такой багне хлусні і фальсіфікацый, 
што пануе навокал, руйнуючы лю-
бую вольную думку, мову, гісторыю 
і незалежнасць маёй Радзімы. Хачу, 
каб можна было ў кожным выпуску 
навін пачуць не толькі прэзідэнта 
і яго падпявалаў, але і тых, хто з імі 
не згодны, хто мае супрацьлеглыя 
меркаванні і прапановы.

Хачу, каб былі сапраўдныя, чэс-
ныя выбары, а не тое, што пад гэтай 
назвай адбываецца зараз. Не ад-
нойчы я мела магчымасць асабіста 
і са слоў людзей, якім я давяраю, 
пераканацца, што выбары адбыва-
юцца са шматлікімі парушэннямі, 
што людзі не маюць магчымасці са 
сродкаў масавай інфармацыі даве-
дацца пра апанентаў улады, што іх 
галасы ўрэшце наогул ніякага сэнсу 
не маюць.

Мне не так проста было выбрац-
ца ў дарогу, бо няма на каго пакідаць 
гаспадарку(сабака, кот, котка, куры), 
няма лішніх грошай, асабліва перад 
Новым годам, як-ніяк пяць унукаў у 
бабулі, няма сілаў і здароўя. Але са-
бралася.

Напісала маркерам шыльдач-
ку “Мінск. Плошча” і выйшла з ёй 
на шашу.Доўга стаяць не давялося, 
знайшліся добрыя людзі, дзякуй ім. 
Я адразу папярэдзіла кіроўцу, што 
заплаціць не змагу, але ён моўчкі ра-
шуча паставіў маю сумку ў багажнік.

Першае, што ўразіла ў сталіцы, 
– шматлікія аўтазакі і аўтобусы з 

зацемненым шклом у наваколлі 
Кастрычніцкай плошчы. Вакол катка 
прагульваліся людзі, якія, відаць, як і 
я, прыехалі загадзя. Іх было няшмат. 
Менавіта гэту карцінку потым паказ-
вала БТ, калі хлусілі, што сабралася 
толькі некалькі тысяч чалавек.

Не верце ім, браткі беларусы! Я 
сведчу, што на плошчу выйшла не 
купка моладзі, а дзесяткі тысяч люд-
зей рознага ўзросту. Калі пачаўся 
мітынг, на ўсёй Кастрычніцкай плош-
чы яблыку не было дзе ўпасці. Што 
гаварылі на мітынгу прамоўцы я не 
чула, таму што на кожным слупе на-
вокал віселі дынамікі, з якіх гучала 
расейская папса, і яны, калі пачаўся 
мітынг, зараўлі на ўсю моц. Пера-
крывала іх толькі скандзіраванне 
лозунгаў “Жыве Беларусь!”, “Верым, 
можам, пе-ра-мо-жам!”,”Новыя выба-
ры без Лукашэнкі!” і іншыя.

Напачатку мітынгу я даведа-
лася, што моцна збілі кандыдата ў 
прэзідэнты Уладзіміра Някляева. По-
бач стаялі хлопцы, якія расказвалі, 
што былі там, бачылі, як спынілі і 
разбілі мікрааўтобус, у якім везлі 
гукаўзмацняльную апаратуру, як 
збівалі Някляева і яго забрала “хут-
кая дапамога.” Вельмі ўразіла шэс-
це па праспекце Незалежнасці. 
Мора людзей са сцягамі і воклічамі 
разлілося на ўсю шырыню праезнай 
часткі і ходнікаў з абодвух бакоў. Та-
кой колькасці людзей Мінск не бачыў 
даўно. Маладыя людзі падскоквалі, 
уздымалі адзін аднаго на плечы, каб 
паглядзець, што суцэльны паток ся-
гае ад Кастрычніцкай плошчы да 

плошчы Незалежнасці, што “разам 
нас багата”.

Плошча Незалежнасці боль-
шая за Кастрычніцкую, але пакуль 
я туды дайшла, і там ужо было цес-
на, бо людзі дабаўляліся. Мне пада-
лося, што сабралася больш за 100 
000. Душу сагравала, што Беларусь 
сапраўды жыве, жыве ў сэрцах 
гэтых неабыякавых людзей, якія 
пераадолелі страх і агульную мля-
васць, што апанавалі грамадства.

Я прайшла па ўскрайку плош-
чы, узнялася па прыступках, каб 
быць бліжэй да трыбуны і хоць не-
шта пачуць. Зверху было бачна, як 
многа людзей  запоўніла плошчу. 
Вакол мяне стаялі прыгожыя людзі 
з адухоўленымі тварамі. Жанчына 
фатаграфавалася з разгорнутым 
бел-чырвона-белым сцягам. Мала-
ды мужчына трымаў на плячах сы-
ночка гадоў 4 – 5, які нібы жаваранак 
шчабятаў па-беларуску.

Раптам заўважаю, як праз натоўп 
пачынаюць імкліва прасочвацца 
нейкія маладыя людзі ў цывільным, 
уключаецца вонкавае асвятлен-
не вакол Дома ўрада, чую звон 
разбітага шкла. “Гэта правакацыя! 
Зараз сюды ламане АМАП”, кажу я 
акружаючым. Мы чакалі, што мо-
гуць быць нейкія правакацыі, што 
могуць узарваць нейкую петарду 
ці што іншае. Сэрца сціснула прад-
чуванне трывогі. Відаць, колькасць 
мітынгоўцаў так напалохала ўладу, 
што быў прыняты самы жорсткі план 
– поўны разгон. Трэба было толькі за 
нешта зачапіцца.

Першая група “яйкагаловых” у 
чорным наляцела з боку Чырвонага 
касцёла. Яны беглі да ўваходу ў Дом 
ураду без разбору, раскідваючы 
людзей на сваім шляху. Адтуль 
пачуўся крык “Газы!” Я пайшла па 
прыступках уніз, але сэрца не вы-
трымала, давялося прысесці прама 
на прыступках недалёка ад трыбуны. 
У гэты час выступаў Рыгор Кастусёў. 
Ён сказаў, што планавае музыч-
нае суправаджэнне адсутнічае, 
і прапанаваў разам з ім праспя-
ваць рытмічную іспанскую песню ў 
беларускім перакладзе. Прысутныя 
з ахвотай падхапілі прыпеў і танчылі 
ў такт. Адчуванне трывогі адступіла, 
хоць у гэты час на пляцоўцы пе-
рад Домам урада ішло пабоішча. З 
трыбуны пачалі гучаць заклікі да 
байцоў АМАПу не збіваць людзей, 
звалі камандзіраў на перамовы. 
Мітынгоўцы скандзіравалі: “Мы адзін 
народ!” Здавалася, што на гэтым на-
пады спыняцца. Але пад’ехала яшчэ 
больш амапаўцаў у закрытых шлемах 
з металічнымі шчытамі і дубінкамі. 
Яны натрэнірована рассеклі натоўп, 
у якім стала вельмі цесна. Я апыну-
лася насупраць трыбуны прама пе-
рад шэрагам амапаўцаў. Спрабавала 
з імі загаварыць, паглядзець у вочы: 
“Хлопцы, навошта вы ваюеце са сваім 
народам?!” У адказ толькі рытмічнае 
лязганне шчытоў, такі псіхічны ўціск. 
У той момант я не думала, што гэты 
жалезны строй праз некалькі секунд 
пойдзе на людзей. Я толькі паспела 
павярнуцца да іх спіной, як адразу 
адчула моцны штуршок. Падаць не 

было куды, мяне проста ўціснулі ў 
натоўп, і ў наступныя хвіліны я толькі 
старалася ўтрымацца на нагах. Але 
доўга пратрымацца я не змагла і праз 
нейкія 50 метраў апусцілася на снег. 
Амапавец схапіў мяне за рукаў, але я 
сказала, што ісці не магу, калі хоча-
це – нясіце. Чорная лавіна рушыла 
далей. Я сядзела на снезе і безда-
паможна назірала, як нейкага хлоп-
ца павалілі на брук і збівалі нагамі, 
як над чорнай лавінай, нібы сотні 
шчупальцаў  нейкай фантастычнай 
пачвары ўзляталі дубінкі і апускаліся 
на галовы людзей. Крыкаў не чула: ці 
іх не было, ці я аглухла. Не, не аглух-
ла... Я чула, як бесперапынна званіў 
звон, ён гучаў трывожным набатам, 
зваў на дапамогу, але дапамогі не 
было, як не было і паратунку.

З плошчы я сыходзіла ў ліку 
апошніх. Бачыла кроў на снезе, ба-
чыла, як вялі моцна збітага чалавека 
сярэдніх гадоў, бачыла безнадзей-
насць у вачах маладых людзей, з 
якімі разам назіралі, як шчыруюць 
“людзі ў чорным” каля Чырвона-
га касцёла, “дабіваючы”  апошніх 
мітынгоўцаў... Не бачыла толькі пу-
стых бутэлек, якія паказвалі па БТ, і 
наогул не бачыла ні аднаго чалавека 
нападпітку.

Неяк дайшла да вакзала, дабра-
лася дамоў. Два дні не магла ўзняцца 
з ложка, дабітая патокам хлусні з 
каналаў БТ і радыё. Таму і вырашыла 
напісаць пра тое, што бачыла сваімі 
вачыма.

Валянціна Гракун.

яК я ездзіла “штурмаВаць” дом урада

Бешанковіцкі ўніверсам перад новым годам змяніў 
аблічча. Тут памянялі абсталяванне, завезлі новыя стэла-
жы і лядоўні, а яшчэ раней змянілі ягоны “твар”, павесілі 
рускамоўныя шыльды. А на днях, цягам добрага тыдня 
універмаг быў зачынены на “пералік тавараў”, як пра 
тое сведчыла паперчына, прымацаваная да дзвярэй. На 
самой жа справе тут усталёўвалі электронную сістэму 
здымання кошту тавара. Сістэма тая даўно ўведзена ў 
віцебскіх крамах і вельмі спрашчае працу прадавачак. Ім 
больш няма неабходнасці займацца падлікам купленага 
– усё робіць камп’ютар. Ім застаецца адно – усьміхацца 
пакупнікам і гаварыць “Дзякуй за пакупку!”.  

Прафесія ж прадавачкі па-ранейшаму застаецца 
вельмі дэфіцытнай у нашым універсаме, пра што гаво-
рыць яшчэ адна паперчына, якая некалькі месяцаў вісіць 
на дзвярах гэтай установы гандлю. І, мусіць, справа зусім 
не ў заробках. Справа ў тым, што нашых прадавачак 

змушаюць плаціць за ўсе тавары, якія пратэрмінаваны 
і не падлягаюць рэалізацыі. Вось і круцяцца яны, каб 
камусьці “усунуць” той заляжалы тавар, каб спадарыня 
Галенка атрымала лішні рубель. Але даведзеныя планы 
штогод растуць, бо інакш кіраўніцтва райпа не атрымае 
прэмій, а, значыць, расце і колькасць заляжалага тавару, 
за які прадавачкам прыходзіцца плаціць са сваёй кішэні. 
Чамусьці ў прыватных шапіках і крамках такой прабле-
мы не існуе. Яе там вырашае сам гаспадар, а не прада-
вачка.

Што рабіць, каб заляжалага тавару было як мага 
менш? Не завышаць цэны, якія і так сягаюць у завоблач-
ныя высі. Калі параўнаць універсамскія кошты і цэны на 
нашым рынку, то тое будзе далёка не на карысць пер-
шых. Пра тое мы пагаворым у наступных артыкулах.

л.паўлава.

Вырашым праБлему

дзеля ГалачКі ў 
СпраВаздачы

наш уніВерСам

Зіма сёлета выдалася снежная. 
Снежнае покрыва на палях сягае 
паўметра. Але асаблівыя прабле-
мы зіма прынесла дарожнікам. 
У 2011-м я некалькі разоў 
тэлефанаваў у дыспетчарскую 
дарожнай службы. І справа нават 
не ў тым, што дарога, якой я кары-
стаюся, не бойкая і чысціцца пасля 
ўсіх галоўных. Справа значна скла-
даней. Калі сюды накіроўваюць 
трактар з лапатай, ніводзін дарож-
ны спецыяліст не выязджае да яго 
і не прымае зробленую працу. Яны 
пытаюць трактарымта, ці пачысціў 
ён дорогу. Той адказвае станоўча. 
А сам трактарыст часта робіць так, 
як яму лягчэй. Замест таго, каб да-
рогу расчысціць поўнасцю, снег 
скінуць і з абочын, каб цягам цэ-
лага тыдня на дарозе не ўзнікала 

праблем, на дарожным палатне 
прабіваецца тунэль, дастатковы 
для праезду аднаго транспартнага 
сродка. І па тым тунэлю праедзеш 
толькі адразу пасля расчысткі. Бо 
цягам некалькіх гадзін прачыш-
чаны тунэль забіваецца снегам, і 
дарога рабіцца непраезджай для 
бальшыні транспарту. Апошнія 
ж “прачысткі” дарог зводзяцца 
да праезду тэхнікі па дарозе з 
прыўзнятай лапатай. Такім чынам 
эканоміцца паліва і час трактары-
ста, а ўсе праблемы перакладаюц-
ца на плечы ўдзельнікаў дарожна-
га руху – аўтамабілістаў.

Больш таго, па-ранейшаму не 
чысціцца ўчастак дарогі, які пры-
мыкае да трасы Віцебск – Мінск з 
боку Старых Ранчыц. Ён мае праця-
гласць літаральна 30 ці 50 метраў, 

але поўнасцю блакуе рух у кірунку 
вёскі. Па самой вёсцы дарога так-
сама прачышчана толькі ў адзін 
бок. Нібыта на другім канцы вёскі 
жывуць не людзі, а невядома хто. 
Туды не даходзіць ні хуткая дапа-
мога, не дойдзе і пажарная машы-
на, калі раптам узнікне патрэба. 

Я скарджуся ў розныя інстанцыі, 
хоць даўно ведаю пра “перспекты-
вы” такіх дзеянняў. Таму ў багажніку 
машыны пастаянна маю рыдлёўку, 
якая забяспечвае мне праезд у лю-
бое надвор’е. Але вельмі хацелася 
б, каб “народная ўлада” крышку 
інакш клапацілася пра сваіх гра-
мадзян. Здаецца справа робіцца, 
але ж неяк не да канца. Абы з рук. 
Без душы. Дзеля галачкі ў справаз-
дачы. 

Г.Станкевіч.

цэлафанавыя 
абгорткі, 

Напомню чытачам 
“Крывінкі”, што раз-
мова ідзе пра шматкі 

цэлафану, якім у Бешанковічах 
абгортваюць хлеб. 

З таго часу, як пытанне пра цэ-
лафан было ўпершыню ўзнята на 
наўпроставай лініі з Пянькоўскім, 
прайшло два месяцы. Якраз самы 
час, каб падвесці нейкія вынікі, 
ці справілася адміністратыўна-
камандная сістэма з вырашэн-
нем пытання, якое хвалюе кож-
нага чалавека. 

Сёння, калі вы захочаце набыць 
хлеб без абгорткі, я не ўпэўнены, 
ці атрымаецца тое ў вас з пер-
шага разу. Ніякой сістэмы ў 
размеркаванні такога хлеба 
няма. На мае пытанні, чаму Вы не 
замаўляеце хлеб без абгортак, 
прадавачкі паціскаюць плячы-
ма і разводзяць рукамі.  А таму з 
вялікай доляй верагоднасці мож-
на сцвярджаць, што хлеб з хлеб-
завода завозіцца без усялякай 
сістэмы. І пераважная яго коль-
касць ідзе ў абгортцы з нацэнкай 
у 270 рублёў. За мінулыя месяцы 
падзеі разгортваліся так. Спачат-
ку ў студзені не было батонаў з 
разынкамі (без абгорткі), затое 
без абгортак былі простыя ба-
тоны. Потым зніклі і яны, затое 
з’явіліся батоны з разынкамі без 
абгортак. Нейкі час існаваў вы-
бар белага хлеба без абгортак. 
Але тое, што чалавек мусіць па-

бегаць па гораду, каб набыць 
патрэбны яму хлеб, застаецца 
правілам. Пакуль дзейнічае 
правіла сацыялістычных часоў: 
“Бяры што даюць і не выпендры-
вайся.”

Снежаньская “Крывінка” 
пісала: “Зразумела, што 270 
рублёў невялікія грошы, каб 
з-за іх уздымаць рэвалюцыю. 
Але чамусьці і ў Менску, і ў 
Віцебску заўсёды ёсць хлеб без 
цэляфану. Нам жа чарговы раз 
мясцовая ўлада навязвае сваю 
волю. Ёй патрэбен бюджэт, дзе 
прадугледжаны шматмільённыя 
аклады для чыноўнікаў. І цэла-
фанавыя абгорткі складаюць 
тут узаконены падатак з кожна-
га чалавека, хто купляе батон. 
Сем’і, дзе з’ядаюць адзін батон 
за дзнь, вымушаны за год адда-
ваць 100 000 рублёў на абгортку. 
Продаж такіх батонаў прыносіць 
раённым чыноўнікам штодзён-
ны прыбытак у памеры звыш 2-х 
мільёнаў рублёў.”

У наяўнасці сітуацыя, дзе па-
рушаюцца правы пакупніка. Але 
“мы, беларусы, мірныя людзі”, 
цярплівыя людзі. Нам далёка да 
егіпцян. Але ці трэба так нахаб-
на выпрабоўваць цярпенне на-
рода, абіраючы яго на кожным 
кроку?  

Г.Станкевіч.

працяг тэмы пра адносіны ўлады да проста-
га чалавека 

КніГа СКарГаў

у цэнтры ўВаГі

ЖыВі яК ГаСпадар

Штодзённая інтэрнэт-газэта sochi-24.ru піша, 
што кіраўнік Беларусі ўзяў кароткатэрміновы ад-
пачынак, падчас якога праверыць ход рэалізацыі 
праекту ўзьвядзеньня ў гарналыжным цэнтры 
«Красная паляна» біятлённага комплексу, лыжа-
ролернай трасы і гатэлю. Аднак, як кажа галоўны 
рэдактар выданьня Вадзім Карчагін, Лукашэнка 
практычна не спускаецца з гор, таму, чым ён зай-
маецца, публіцы невядома:

«Трэба сказаць, што толькі крыху больш за год 
нашае выданьне функцыянуе, але ні цягам гэтага 
пэрыяду, ні раней ніякіх публічных зьяўленьняў 
Лукашэнкі ў Сочы не назіралася». 

Пры гэтым іншы сочынскі інфармацыйны рэ-
сурс maks-portal.ru паведамляе: у выходныя 
Аляксандар Лукашэнка разам з малодшым сы-
нам Мікалаем паўтары гадзіны каталіся на схілах 
горна-турыстычнага цэнтру канцэрну «Газпрам». 
Як падаюць відавочцы, бацька і сын дэманстравалі 
кляс на крутой трасе ў зоне «F». Лукашэнкава ата-
чэньне вылучалася на тле астатняй публікі ярка-
аранжавай амуніцыяй. 

Падазраваны ў арганізацыі масавых 
беспарадкаў экс-кандыдат у прэзыдэнты Рыгор 
Кастусёў падобныя паводзіны земляка назы-
вае амаральнымі. І на ўсялякі выпадак нагадвае: 
пяць канкурэнтаў Лукашэнкі на прэзыдэнцкіх 
выбарах, як і некалькі дзясяткаў іншых дэмакра-
тычных актывістаў, літаральна ні за што могуць 
атрымаць па 15 гадоў турмы, і забаўляцца ў такіх 
умовах — не па-людзку: «Зразумела, што згодна 
зь беларускім заканадаўствам і кодэксам аб пра-
цы кожны чалавек мае права на адпачынак. Але 
ў дадзены момант, калі склалася такая пасьля-
выбарчая сытуацыя, Лукашэнку ня варта было 
б ехаць адпачываць, пакуль ня скончыліся раз-
боры па справах арыштаваных. Трэба канчатко-
ва адпусьціць людзей, а тады ўжо са спакойным 
сумленьнем ехаць адпачываць. А зараз такі ад-
пачынак выглядае пірам падчас чумы. Або на-
ват выклікам. Таму я адмоўна стаўлюся да такіх 
забаваў прэзыдэнта». 

У Сочы Лукашэнка стабільна наведваецца 
тры апошнія гады. Можна меркаваць, што пась-
ля аднаўленьня мараторыю на наведваньне 
Лукашэнкам і ягоным бліжэйшым атачэньнем 
Эўразьвязу і ЗША гэта будзе рэдкай магчымась-
цю пакатацца не пад Лагойскам, а ў сапраўдных 
гарах. Згодна зь міждзяржаўнымі пагадненьнямі 
Расея перадала ва ўласнасьць Беларусі паўтара 
дзясятка гектараў зямлі ў пасёлку Красная паляна 
Адлераўскага раёну Краснадарскага краю, а бела-
русы расейцам — аналягічную колькасьць у Мен-
ску і вобласьці. Таму ў Краснай паляне Лукашэнка 
і пачувае сябе на правах гаспадара.

Між тым яшчэ нядаўна геаграфія ягоных паездак 
была нашмат шырэйшая. Год таму нечакана для 
эўрапейскай супольнасьці Лукашэнка зьявіўся ў 
швайцарскіх Альпах, дзе тыдзень сумяшчаў ка-
рыснае зь нібыта «дзелавымі перамовамі». Празь 
месяц, у сакавіку, перадысьлякаваўся на гарна-
лыжную базу Капаоніка ў Сэрбіі, а адтуль — на 
армянскі курорт Цахкадзор. Таксама Лукашэнка 
пасьпеў пакатацца на лыжах падчас паездак у Ка-
захстан і Расею. 

Палітык Павал Знавец, сам вялікі аматар спор-
ту, лічыць, што беларускі кіраўнік апынуўся ў до-
сыць двухсэнсоўнай сытуацыі. Стасункі з Крамлём 
застаюцца нацягнутымі, Захад перад ім дзьверы 
зачыніў канчаткова, а ў выніку беларускі лідэр 
атрымаў своеасаблівы карт-блянш, каб чыніць не-
кантраляваную сваволю на практычна ізаляванай 
тэрыторыі:  «Лукашэнка, па сутнасьці, апынуўся 
ў пастцы. І ў Маскву здацца ня можа, бо там ён 
нікому не патрэбны, і на Захад калгаснага Бана-
парта пускаць неяк непрыстойна. І вось ён у паст-
цы. Але што ў такой сытуацыі застаецца? Заста-
ецца толькі мацаваць ізаляцыю. І вось ён у гэтым 
пляне скануе сытуацыю, закручвае гайкі далей, 
палохае грамадзтва. Адным словам, заганяе на-
зад джына ў бутэльку. Бо толькі трошкі выпусьціў 
пару дэмакратыі, а зараз зноў назад усё заганяе, 
усіх запалохвае. А таму яму і начхаць на нейкія 
маральныя прынцыпы». 

Нагадаем, што ў апошні дзень студзеня Рада 
Эўразьвязу на ўзроўні кіраўнікоў МЗС забараніла 
157 беларускім чыноўнікам, у тым ліку Аляк-
сандру Лукашэнку і двум ягоным старэйшым 
сынам, наведваць краіны аб’яднанай Эўропы. 
Аналягічны сьпіс ухвалілі і Злучаныя Штаты. Ця-
пер у Лукашэнкі застаецца небагатая альтэрнаты-
ва для падарожжаў. 

ігар Карней.

Пакуль альтэрнатыўныя кандыдаты 
ў прэзыдэнты застаюцца ў турмах ці за-
гойваюць раны пасьля выбарчай кампаніі,  
Аляксандар Лукашэнка, якога ЦВК абвясьціў 
прэзыдэнтам, выбраўся ў адпачынак. Гэты 
тыдзень ён са сваім бліжэйшым атачэнь-
нем і 6-гадовым сынам Мікалаем бавіць час 
на расейскім курорце Сочы. 

К а зу С  а л е С я  м і х а л е В і ч а
Відавочна, што ўдзел у 

прэзідэнцкай кампаніі для Але-
ся Міхалевіча быў толькі крокам 
у яго плане стварэння новага 
палітычнага руху. Маючы дастат-
кова сціплыя сродкі, Міхалевіч 
змог сабраць неабходныя для 
рэгістрацыі кандыдатам 100 ты-
сяч подпісаў. Дапамог яму той 
факт, што ад удзелу ў кампаніі 
адмовіўся Аляксандр Мілінкевіч і 
шэраг рэгіянальных структур, якія 
працавалі б на лідара руху «За сва-
боду», перайшлі на бок Міхалевіча.

Гэта дало магчымасць вы-
канаць «праграму мінімум» — 
зарэгістравацца кандыдатам у 
прэзідэнты.

Сваю агітацыйную кампанію 
Міхалевіч будаваў у заходнім стылі, 
адрасна працуючы па вызначаных 
электаральных групах: вайскоўцы, 
чыноўнікі, сілавыя структуры, нацы-
янальныя і рэлігійныя меншасці… 
Акрамя яго ніхто да гэтых групаў не 
звяртаўся. А Міхалевіч дзейнічаў 
досыць рашуча. У Гродне, напры-
клад, ён заявіўся ў аблвыканкам і 
пайшоў па кабінетах чыноўнікаў, 
раздаючы ім агітацыйныя матэрыя-
лы і заклікаючы падтрымаць сваю 

кандыдатуру.
Уявіце сабе шок чыноўніка, калі 

да яго ў кабінет нечакана заходзіць 
апазіцыйны кандыдат у прэзідэнты 
і прама пад партрэтам «паважанага 
Аляксандра Рыгоравіча» пачынае 
«гнуць сваю лінію».

Натуральна выклікалі міліцыю. 
Аднак загаду падымаць скандал не 
было і пасля праверкі дакументаў 
Міхалевіча шчасліва адпусцілі «на 
ўсе чатыры бакі».

У той час як Віталь Рымашэўскі, 
Рыгор Кастусёў ці нават Яраслаў 
Раманчук у сваіх выступах заклікалі 
прыхільнікаў выйсці 19 снежня 
на плошчу (я свядома пералічваю 
прозвішчы тых экс-кандыдатаў, якія 
не сядзяць) Міхалевіч нібы заклён 
паўтараў слоган ўлады — «Разам 
мы Беларусь», падкрэсліваючы, што 
ён і яго прыхільнікі «таксама Бела-
русь», а таму трэба дамаўляцца.

Паколькі ўдзел у прэзідэнцкай 
гонцы было толькі тактычным 
крокам у яго плане, то выраз-
ных адносінаў да акцыі пратэсту 
19 снежня ў Міхалевіча не было. 
Ён спрабаваў лавіраваць. З ад-
наго боку ён вымушаны быў у ёй 
удзельнічаць, каб пазбегнуць таўра 

здрадніка, з другога боку гэта не 
павінна было перакрэсліваць яго 
планаў па працягу пасля выбараў 
дыялогу з уладай і фарміравання 
новай адкрытай на дыялог з Лука-
шэнкам палітычнай сілы.

Таму ён прыйшоў на 
Кастрычніцкую плошчу, але не 
выступаў…

Далейшы вынік вядомы. Арышт, 
змяшчэнне ў «амерыканку» і 
апрацоўка па-поўнай.

Па сутнасці, уначы з 19 на 20 
снежня ўсім кандыдатам у прэ-
зыдэнты Лукашэнка праз сваіх 
«паўнамоцных прадстаўнікоў» 
(толькі ў выпадку з Яраславам 
Раманчуком гэта былі людзі 
з Адміністрацыі прэзідэнта 
ўзмоцненыя супрацоўнікамі Служ-
бы бяспекі з астатнімі размаўлялі 
КДБ-істы) прапанаваў безумоўную 
капітуляцыю.

Супернік павінен быў прадэман-
страваць, што ён маральна раз-
душаны, павінен быў поўзаць на 
каленях.

Ці будзе гэта тэлезваротам ці 
«тлумачальная запіска прэзідэнту 
Рэспублікі Беларусь» не так і важна. 
Зброю свайго ўласнага маральнага 

знішчэння апазіцыянеры маглі вы-
браць самі.

Хто прыняў гэтыя ўмовы — той 
пазбег турмы.

Уяўляю здзіўленне КДБ калі спра-
ва дайшла да Міхалевіча. «Пра-
дыялогавы» і антырасійскі палітык 
(прыклад Рыгора Кастусёва паказ-
вае, што можна было ўсё валіць 
на Расею, і такім чынам часткова 
захаваць свой твар), павінен быў 
быць «слабым звяном». Усё павінна 
было прайсці хутка, як па масле… 
Але не тут тое выйшла. Расчараваў 
Алесь, прыхільнікаў «дыялогу пад 
пратакол».

І сёння Міхалевіч сядзіць з 
адной прычыны — ён не хоча 
быць марыянеткай, ён застаецца 
палітыкам, які нават у экстрэмаль-
ных сітуацыях самастойна прымае 
рашэнні. І з гэтым Лукашэнка не 
хоча змірыцца. Лёс Міхалевіча па-
казвае, што сёння шчырая стаўка 
на палітычны дыялог з Лукашэнкам, 
бессэнсоўная. Бо дамаўляцца ні з 
кім дыктатар не збіраецца. Гаворка 
можа ісці толькі аб безагаворачнай 
капітуляцыі. Альбо Лукашэнка аль-
бо яго праціўнікаў.

андрэй пачоБут.

Страна пожинает первые плоды трагедии 19 декабря, международной изоляции, в которой 
оказалась после президентских выборов. Если раньше рассуждения на эту тему имели абстрактный 
характер, то теперь Беларусь несет реальные экономические и политические потери. Москва 
принудила Минск к нефтяной капитуляции, а Запад ввел санкции.

Судя по всему, та не-
фтяная свинья, которую 
подложила Россия, оказа-
лась неожиданной для ре-
жима. Казалось, с подпи-
санием и ратификацией 
Беларусью 17 соглашений 
о Едином экономическом 
пространстве в конце про-
шлого года осуществилась 
заветная мечта: получать 
российскую нефть без по-
шлин. Москва клятвенно 
обещала, В. Путин расска-
зывал о $4 млрд, которые 
якобы дарит РФ Минску. 
Белорусские официаль-
ные лица перед выбора-
ми уже считали барыши, 
раскрыли шире государ-
ственные карманы, куда 
потекут полным потоком 
нефтедоллары.

Увы, реальность оказа-
лась суровой, еще перед 
Новым годом Россия опу-
стила наших мечтателей 
с небес на грешную зем-
лю. Вместо пошлины не-
фтяные компании ввели 
наценку на каждую тонну 
нефти в размере $46. Учи-
тывая конфликт Лукашен-
ко с Западом, в Москве 
благоразумно рассудили, 
что ему некуда деваться, 
ибо поле для маневра 
резко сократилось. Минск 
долго сопротивлялся, но 
прекращение поставок 
нефти стало аргументом, 
который невозможно 
было проигнорировать. 
Нефтяной контракт за-
ключен на условиях Рос-
сии.

В итоге углеводородной 
капитуляции Беларусь по-
несет существенные по-
тери. Новые условия по-
ставок российской нефти 
позволят ей заработать 
только чуть меньше $1 
млрд, а не $4 млрд, как 

сказал В. Путин. Причем 
получение и этих денег 
белорусским бюджетом 
еще не гарантировано, а 
зависит от ряда обстоя-
тельств. Например, пра-
вительство РФ намерено в 
марте повысить пошлины 
на соответствующие про-
дукты. А это автоматиче-
ски сократит бюджетный 
доход Беларуси.

Во-вторых, и это самое 
главное, Москва навязала 
формулу цены на нефть, 
согласно которой Бела-
русь получит обещанный 
доход, если закупит весь 
запланированный годо-
вой объем нефтяного 
импорта из России (21,7 
млн.т.). Т. е. если Беларусь 
купит венесуэльскую или 
азербайджанскую нефть, 
то наценка российских не-
фтяных компаний увели-
чивается, и, соответствен-
но, доходы белорусского 
бюджета уменьшаются.

И вот здесь-то зарыта 
собака. РФ стремится за-
блокировать своему со-
юзнику альтернативные 
источники нефти. А ведь 
Беларусь уже заключила 
соглашение о нефтяных 
поставках из Венесуэлы, 
Азербайджана, о транзите 
по украинскому нефте-
проводу Одесса—Броды. 
И теперь Минску предсто-
ит делать нелегкий выбор. 
Российская нефть дешев-
ле, но при условии моно-
полии РФ на ее поставку. 
Нефть из других стран до-
роже, но она создает аль-
тернативу монопольным 
поставкам из России.

Одновременно бело-
русское руководство по-
лучило жесткую оплеуху 
от Запада. 31 января ЕС 
введены визовые санкции 

в отношении 158 белорус-
ских должностных лиц, 
включая А. Лукашенко. 
США кроме визовых, фи-
нансовых ограничений 
запретил сотрудничество 
с лидским заводом «Лако-
краска» и полоцким «Сте-
кловолокно».

Эти решения имеют 
больше символическое 
значение, нежели непо-
средственно угрожают 
белорусским властям. 
Рассуждая абстрактно, 
возможно, их и не стоило 
бы рассматривать как мяг-
кие. В конце концов, ЕС и 
США делают только то, что 
могут в данный момент.

Проблема в том, что 
обещалось нечто гораздо 
более серьезное. Вспом-
ним, с какими грозными 
заявлениями выступали 
официальные лица США 
и стран ЕС. Они носили 
характер ультиматума, 
утверждалось, что у Мин-
ска осталось только не-
сколько дней на размыш-
ление, освобождение 
политзаключенных, после 
чего грянет возмездие. 
Были совместные статьи 
министров иностранных 
дел Германии, Польши, 
Швеции и Чехии в амери-
канской газете «The New 
York Times», а также ми-
нистров иностранных дел 
Германии и Великобри-
тании в «The Wall Street 
Journal». Они призывали 
дать решительный отпор 
А. Лукашенко. Была жест-
кая резолюция Европар-
ламента, предусматривав-
шая множество санкций, 
включая спортивные.

И на этом фоне решения 
министров иностранных 
дел ЕС, равно как и США, 
выглядят слабыми. Гора 

родила мышь. Из огром-
ной тучи, грома и молнии 
получился маленький 
дождь. Именно диссонанс 
между громкими заявле-
ниями, угрозами и реаль-
ными результатами, меж-
ду большим замахом и 
слабым ударом вызывает 
наибольшее количество 
вопросов. Если не соби-
раетесь драться, то зачем 
было махать кулаками. 
Ведь в следующий раз в 
эти угрозы никто не пове-
рит и не будет принимать 
их всерьез.

Причины мягкотелости 
ЕС кроются и в отсутствии 
единства среди европей-
ских стран, и в нежелании 
жертвовать своими эконо-
мическими интересами, и 
в спорности эффективно-
сти жестких санкций.

Но появилось и новое 
обстоятельство. Арабский 
Восток оказался накануне 
революционного взрыва. 
Рушатся режимы про-
европейские, светские, 
что может открыть доро-
гу для прихода к власти 
антизападных исламских 
фундаменталистов со все-
ми вытекающими отсюда 
последствиями. Кроме 
того, революции в Тунисе, 
Египте оказались совсем 
не «бархатными». Погиб-
ло уже более ста египтян. 
На этом фоне события в 
Беларуси 19 декабря вы-
глядят совсем в другом 
свете.

Можно сказать, что и в 
этот раз А. Лукашенко в 
какой-то мере повезло. 
Ему нужно благодарить 
арабов. Однако, в любом 
случае, даже символиче-
ские санкции являются 
юридическим оформ-
лением политического 

конфликта между Белару-
сью и ЕС. Они знаменуют 
конец периода диалога, 
нормализации отноше-
ний, крах стратегии ин-
теграции белорусского 
авторитаризма в евро-
пейские процессы.

Эти санкции ЕС будут 
иметь косвенное влияние 
и на экономику. В усло-
виях кризиса отношений 
между Беларусью и За-
падом европейские ин-
весторы с большим недо-
верием станут смотреть 
на нашу страну. Белорус-
ским властям станет го-
раздо сложнее получать 
кредиты международных 
финансовых организаций, 
банков ЕС.

Два удара одновремен-
но со стороны России и 
Запада – это не случай-
ность, а глубокая законо-
мерность. И если санкции 
США и ЕС носят в большей 
мере форму политическо-
го давления, то РФ исполь-
зует экономические ры-
чаги. Конфликт с Западом, 
международная изоляция 
резко сужают дипломати-
ческие возможности Бела-
руси. Поскольку западный 
вектор оказался на время 
отрезанным, то стране 
снова придется лететь на 
одном крыле. Односто-
ронняя ориентация на 
Россию ведет к тому, что 
Беларусь становится уяз-
вимой перед российским 
давлением, что и показа-
ло противоборство по во-
просу поставок нефти.

Таким образом, страна 
расплачивается за 19 де-
кабря. Цена сохранения 
власти А. Лукашенко ста-
новится все более высо-
кой.

Валерий Карбалевич.

дВоЙноЙ удар
Галоўная падзея  НАША ўЛАдА

ЛУКАШэНКА — НА 
ЛЫжАх, АПАНэНТЫ — 
НА НАРАх 

дэмаКратычны рух

аляксандар лукашэн-
ка ва ўльтыматыўнай форме 
запатрабаваў, каб замежныя 
інвэстары працавалі ў Беларусі 
толькі на беларускіх умовах. 
аднаму з інвэстараў, вядомай 
француска-расейскай фірме 
«данон-Юнімілк», пастаўлена 
ўмова — цягам першага квар-
талу выканаць усе даручэньні 
кіраўніка дзяржавы, у тым ліку і 
наконт таго, каб несьці сацыяль-
ную нагрузку. інакш, заявіў, лу-
кашэнка, «вы на рынку Беларусі 
больш працаваць ня будзеце». ці 
пойдуць замежныя інвэстары на 
такіх умовах у Беларусь?

а БеСпорядКи Где? 

ВЫБАРЫ сКОНчАНЫ. 
КАМУНАЛКА ПАЙШЛА ў 
ШАЛЁНЫ РОсТ

Тарыфы на электрычнасць 
і газ выраслі задняй датай на 
11—83%.

Электраэнергія падаражэла 
на 12,0—31,4% — са 125,3 да 
164,6 рубля за кілават у дамах 
з электраплітамі і са 173 да 
193,8 рубля ў дамах з газавымі 
плітамі (аднаставачныя тары-
фы).

Кошт халоднай вады 
павялічыўся на 21,2% — з 385,7 
да 467,5 рубля за кубаметр.

Тарыф на цеплавую энергію 
для патрэб ацяплення і гарача-
га водазабеспячэння застаўся 
на ўзроўні 43.458,3 рубля на 1 

Гкал, тарыф на каналізацыю — 
242 рублі за кубаметр вады, та-
рыф на вываз і абясшкоджван-
не цвёрдых бытавых адыходаў 
— 4.764 рубля за кубаметр, за 
карыстанне ліфтам — 1.421 ру-
бель за аднаго жыхара.

Кошт газу для аднаго жыль-
ца, які жыве ў кватэры з га-
завай плітой і гарачым вода-
забеспячэннем, без газавага 
лічыльніка складзе 6.789,6 ру-
бля супраць 3.696 (рост на 
83,7%). 

Па асобных пазіцыях газ 
падаражэў больш чым удвая.

У прыватнасці, тарыф на 

тэхнічнае абслугоўванне жы-
лых дамоў вырас на 4,4% — з 
296 да 309 рублёў у месяц за 1 
кв. метр агульнай плошчы жы-
лога памяшкання.

Магі з Саўміна пры гэтым 
абяцаюць, што агульны кошт 
жыровак вырасце ўсяго на 5 
даляраў.

Цяперашнія тарыфы 
дзейнічаюць з 1 лютага. Раней-
шыя прымяняліся з 1 студзеня 
2009 года ў адпаведнасці з па-
становай урада ад 16 снежня 
2008 года.

дзмітрый уласаў, 
Белапан. 

Лукашэнка дыктуе 
ўмовы інвэстарам ПРА ТОЕ, ЯК ЕўРОПА ПАВІННА ВЕСЦІ СЯБЕ  АДНОСНА ЛУКАШЭНКІ І ЯГО АПАНЕНТАў, ВЯЛАСЯ 

ГАВОРКА ў АКАДЭМІІ ФОНДУ ІМЯ КОНРАДА АДЭНАўЭРА ў БЕРЛІНЕ, ДЗЕ 3 ЛюТАГА АДБыЛАСЯ 
ДыСКУСІЯ ПАД НАЗВАй “БЕЛАРУСКАЯ АПАЗІЦыЯ ў НЕБЯСПЕЦы”. УДЗЕЛьНІКІ ДыСКУСІІ - 
НЯМЕЦКІЯ ЭКСПЕРТы І ПАЛІТыКІ, А ТАКСАМА ЛІДЭР РУХУ “ЗА СВАБОДУ” АЛЯКСАНДР МІЛІНКЕВІЧ 
- АБМЕРКАВАЛІ МАГЧыМыЯ СЦЭНАРы РАЗВІЦЦЯ ПАЛІТыЧНАй СІТУАЦыІ ў БЕЛАРУСІ І РЭАКЦыІ НА 
ЯЕ З БОКУ ЕўРОПы, ПАВЕДАМЛЯЕ DeuTSche Welle.

На нарадзе па праблемах малочнай галіны 3 лю-
тага кіраўнік Беларусі сфармуляваў патрабаваньні 
да інвэстараў. Тыя змогуць працаваць толькі на 
беларускіх умовах:

«Ніякага адыходу ад той мадэлі разьвіцьця 
Беларусі, якую мы вызначылі, быць не павінна. 
Ніякага „дзікага капіталізму“, паўтараю вам яшчэ 
раз. Сацыяльныя гарантыі 
для беларускага народу 
— перадусім». 

Кіраўнік дзяржавы 
незадаволены тым, 
што супрацоўніцтва 
зь «юнімілк» 
абмяжоўваецца толькі 
перапрацоўкай і экс-
партам пітнога ма-
лака, то бок вывазам 
сыравіны. А стварэнне 
абяцаных сучасных 
малакаперапрацоўчых 
прадпрыемстваў зацяг-
ваецца.

Сярод краін, якія 
апошнім часам актыўна 
прыглядаюцца да бела-
рускай эканомікі, ёсьць 
і Літва. Віцэ-прэзыдэнт 
сельск агаспадарчай 
канфэдэрацыі «Arvi 
kalakutai» Альфонсас-Сігітас 
Тамашунас сёньня сказаў «Свабодзе», што з такімі 
ўльтыматыўнымі патрабаваньнямі ў іншых краінах 
літоўскія бізнэсоўцы дагэтуль не сустракаліся. Мы 
ведаем, што ў Беларусі існуе такое спэцыфічнае 
патрабаваньне да інвэстараў, як хуткая пабудова 
імі сацыяльных аб’ектаў, кажа спадар Тамашунас:

«Але ж спачатку ж трэба грошы зарабіць. Мы 
звычайна робім шмат якія рэчы самі. Напрыклад, 
паляпшаем дарогі, людзям дапамагаем — най-
перш, зразумела, тым, хто працуе на нашых прад-
прыемствах. Але самае галоўнае — мы спраўна 
плацім дзяржаве, у якой працуем, падаткі. І калі 
мы пасьпяхова працуем, то дзяржава атрымлівае 
ад нас вельмі добрую выгаду. 

Як мне падаецца, можа, інвэстарам і наагул 
не патрэбна ўзводзіць сацыяльныя аб’екты. Бо 
дзяржава атрымлівае ад іх падаткі, і, мабыць, ёй 
самой прасьцей вырашыць, на што патраціць гэ-
тыя грошы. Бо калі мы пачнём багата інвэставаць 
у сацыяльную, я назваў бы яе прамежкавай, сфэ-
ру, то тады нам будзе цяжка падтрымліваць кан-

курэнтаздольнасьць сваёй 
прадукцыі. З аднаго боку, 

калі інвэстары ствараюць 
сацыяльныя аб’екты, то 
дзяржаве здаецца, што 
яна ад гэтага выйграе. 
А насамрэч яна прай-
грае, таму што бюджэт 
атрымлівае значна ме-
ней сродкаў». 

Палітоляг, да-
цэнт Маскоўскага 
інстытуту міжнародных 
дачыненьняў Кірыл Кок-
тыш кажа: цяпер для 
інвэстыцый у любую 
краіну час зусім няз-
ручны. А Беларусі зь яе 
правіламі, якія ўсталяваў 
Лукашэнка, інвэстары 
будуць пазьбягаць яшчэ 
больш:

« С ё н ь н я ш н я е 
становішча ўсясьветнай 

эканомікі не спрыяе ніякім інвэстыцыям. Сёньня 
час, калі ўсе працягваюць страчваць. Фактычна 
ідзе барацьба за апошняга кліента. То бок ідзе 
барацьба не за максымізацыю прыбыткаў, а за 
мінімізацыю стратаў. 

А беларуская мадэль — яна вытворная ад ра-
сейскай. І наагул, выгаднасьць альбо нявыгад-
насьць сацыяльных праграмаў лічыцца вельмі 
проста. Калі бізнэсовец плаціць, напрыклад, 20% 
у выглядзе падаткаў і 20% у выглядзе сацыяльных 
праграм, ці 40% у выглядзе падаткаў, то асаблівай 
розьніцы няма. Пытаньне толькі ў тым, зь якой 
кішэні яны разьмяркоўваюцца». 

уладзімер Глод.

першачарговыя задачы
Аляксандр Мілінкевіч, адкрываючы дыскусію, 

падкрэсліў, што на парадку дня еўрапейцаў і 
грамадзянскай супольнасці Беларусі стаяць 
некалькі важных пытанняў. Першае - вызваліць 
прадстаўнікоў апазіцыі і грамадзянскіх актывістаў, 
якія сталі ахвярамі рэпрэсій пасля прэзідэнцкіх 
выбараў. Другое - ажыццявіць прынятыя ЕС санкцыі 
супраць беларускага кіраўніцтва і паклапаціцца аб 
тым, каб яны не ўдарылі па насельніцтве краіны. І 
толькі потым ужо прыступіць да дыялогу з рэжы-
мам. «Дыялог жыццёва неабходны беларусам. Без 
яго нічога не будзе. І хоць цяжка ўявіць, што мы 
станем Паўночнай Карэяй, але краіна будзе толькі 
зачыняцца», - упэўнены Мілінкевіч.

Санкцыі супраць лукашэнкі, 
але не супраць насельніцтва

Намеснік старшыні фракцыі ХДС/ХСС у бун-
дэстагу Арнольд Ваатц, каментуючы заявы 
Мілінкевіча, падкрэсліў, што санкцыі ЕС абавяз-
кова павінны быць узважанымі і асцярожнымі. 
Каб змяніць сітуацыю, дамагчыся дэмакратычных 
пераменаў у Беларусі, патрабуецца палітычны і 
дыпламатычны ціск на Лукашэнку.

Пры гэтым, як лічыць Ваатц, трэба растлума-
чыць Лукашэнку, што ў партнёраў заўсёды павінна 
быць раўнавага паміж тым, што яны гатовыя «да-

ваць» і «атрымліваць». «Калі мы з ім стасуемся, то 
чакаем сустрэчных крокаў у пытанні дыялогу з 
Захадам. Але яшчэ больш важны дыялог дыкта-
тарскага рэжыму з беларускім народам. Гэтага мы 
павінны дамагчыся», - сказаў Ваатц.

еўропа не павінна быць 
наіўнай

Аляксандр Мілінкевіч, які раней неаднаразова 
выказваўся за дыялог Брусэля з Мінскам, заклікаў 
ЕС не быць наіўным, разлічваючы на тое, што Лу-
кашэнка можна задобрыць палёгкамі. Палітык 
папрасіў удзельнікаў дыскусіі падумаць аб тым, 
ці былі дзеянні еўрапейцаў і апазіцыі ў Беларусі ў 
мінулым правільнымі?

Паводле яго, многія палітыкі ў Еўропе часта 
паводзяць сябе, як ківач - вагаючыся ад адной 
крайнасці да іншай. Лідэр Руху «За Свабоду» 
нагадаў прысутным аб тым, што калі ў ранейшыя 
гады Лукашэнка ўзмацняў ціск на апанентаў, калі 
з’яўляліся палітвязні, Еўропа надавала больш увагі 
апазіцыі. Затым, падкрэсліў Мілінкевіч, усё кар-
дынальна змянілася. «Калі пачаўся дыялог, калі 
многія з нас сказалі, што ён патрэбны, увага ЕС пе-
раключылася на ўладу. І некаторыя еўрапейскія 
палітыкі пачалі ў нейкай ступені саромецца 
працаваць з апазыцыяй, з праваабарончымі 
арганізацыямі. Маўляў, уладам гэта не вельмі па-
дабаецца», - заўважыў ён.

міліНкевіч заклікаў ез Не 
Быць НаіўНым з лукашэНкам

Ну, вот не могла я поверить, 
что разбитые стекла в Доме пра-
вительства уголовный закон по-
зволяет трактовать как «массо-
вые беспорядки». И правильно 
делала.  

Свеженький Научно-
практический комментарий к 
Уголовному кодексу, который, 
наконец, появился в магазинах 
Минска, свидетельствует, что 
статья 293 УК (а именно по ней 
предъявлено обвинение узникам 
«американки») написана не про 
события 19 декабря.

Цитирую наших теоретиков 
уголовного права:

«Массовые беспорядки в смыс-
ле ст.293 НЕПРЕМЕННО должны 
сопровождаться насилием над 
личностью, погромами, поджо-
гами, уничтожением имущества, 
вооруженным сопротивлением 
представителям власти. Иные 
действия участников толпы, вы-
разившиеся в нарушении обще-
ственного порядка, влекут адми-
нистративную ответственность, 
а при грубом нарушении обще-
ственного порядка могут влечь 
ответственность по ст.339 (Хули-
ганство -- от штрафа до трех лет) 
или 342 (Организация и подготов-
ка действий, грубо нарушающих 
общественный порядок, либо ак-
тивное участие в них -- от штрафа 
до трех лет)».

Что-нибудь 19 декабря горело? 

Поджог вычеркиваем.
«Насилие над личностью» мож-

но вменить разве что спецназу, 
потому что оно подразумевает 
нанесение телесных поврежде-
ний, побоев, истязание, лишение 
свободы. Этим, как раз, стражи за-
кона и отличились.

«Уничтожение имущества», со-
гласно все тому же изданию, -- это 
приведение вещи в такое состоя-
ние, когда она не может быть ис-
пользована по назначению либо 
перестает существовать вовсе. 
Дом правительства, слава Богу, 
по назначению используют и се-
годня, и он очень даже пригоден 
для чиновников. В общем, тоже не 
подходит.

«Вооруженное сопротивление» 
-- это тоже не махание кулаками 
или палками. В наличии должно 
было быть именно оружие, что ни 
на каких видеокадрах не зафик-
сировано.

Наконец, «погром» это тоже 
не разбитые стекла. На юриди-
ческом языке это собирательное 
понятие, включающее насилие, 
хищения, уничтожение или по-
вреждение имущества. Причем, 
перечисление идет через запя-
тую: то есть не или насилие, или 
хищение, а и то, и другое, и третье 
вместе. И вот не было этого!

Более того, отдельно оговоре-
но, что «не могут рассматривать-
ся как организаторы массовых 

беспорядков лица, например, ор-
ганизовавшие санкционирован-
ное или несанкционированное 
шествие с правомерными целя-
ми, но впоследствии утратившие 
контроль над поведением тол-
пы». И уж тем более, в СИЗО сидят 
не организатору, потому что они 
не призывали бить стекла.

Одним словом, согласно бело-
русской юридической науке, про-
изошедшее 19 декабря в Минске 
нельзя трактовать как массовые 
беспорядки, поскольку того, что 
должно составлять «объективную 
сторону преступления» по ст.293 
УК, просто не было в наличии.

И теперь вопросом остается 
то, найдутся ли в стране люди, ко-
торые приблизят теорию к прак-
тике. В частности, разъяснения, 
которые я цитировала, написаны 
Заслуженным юристом Республи-
ки Беларусь, профессором, заме-
стителем директора по научной 
работе и заведующим кафедрой 
судебной деятельности Институ-
та переподготовки и повышения 
квалификации судей, работников 
прокуратуры, судов и учрежде-
ний юстиции Белорусского госу-
дарственного университета Алек-
сандром Барковым. Осмелится ли 
он подать голос? Осмелится ли он 
провести ликбез для генпрокуро-
ра Григория Василевича, который 
подзабыл учебники.

Светлана Калинкина.

расея лічыць паводзіны менску непрымальнымі 
«Тое, што адбылося ў Беларусі пасьля 

прэзыдэнцкіх выбараў – непрымальнае, – заявіў 
міністар замежных справаў Расеі Сяргей Лаўроў 
на брыфінгу ў Маскве.

Лаўроў адзначыў удзел Расеі ў выпрацоўцы 
нядаўняга рашэньня Рады Эўразьвязу: ”Мы 
актыўна ўдзельнічалі ў выпрацоўцы рашэнь-
ня Камітэту міністраў Рады Эўропы ў сярэдзіне 
студзеня – рашэньня, якое было прынятае 
адзінагалосна, і ў якім патрабуецца неадклад-
на вызваліць арыштаваных кандыдатаў у прэ-
зыдэнты, журналістаў і праваабаронцаў, за-
бясьпечыць выкананьне правоў чалавека і 
палітычных свабодаў, паважаць эўрапейскія 
каштоўнасьці і прынцыпы. Мы разьлічваем, што 
нашы беларускія калегі апэратыўна і пазытыўна 

адрэагуюць на гэтае кансэнсуснае рашэньне 
Рады Эўропы».

Разам з тым Лаўроў адзначыў, што Расея 
не падтрымлівае ізаляцыі Беларусі. «Мы пе-
ракананы, што вырашаць гэтыя задачы трэба 
праз спрыяньне дыялёгу, які ўцягваў бы Бе-
ларусь у шматбаковыя працэсы і тым самым 
дапамагаў бы прасоўваць эканамічныя рэфор-
мы і ўмацоўваць дэмакратыю ў гэтай краіне. Вы-
рашаць гэтыя задачы аднабаковымі санкцыямі, 
якія прымаюцца з палітычных матываў, каб па-
горшыць сацыяльна-эканамічную сытуацыю – 
гэта ня той шлях,” – зазначыў міністар замежных 
справаў Расеі. 

радыё Свабода.

СВет аБ БеларуСі  праБлемы эКаноміКі

Сацыяльныя пытанні

наша ГрамадСтВа

уСходні СуСед


